
ENERGETSKA EFIKASNOST U HOTELSKOJ INDUSTRIJI – PUT U KORPORATIVNO GRAĐANSTVO
Sažetak 
Komoditizacija je riječ  koja izaziva vrlo neugodan osjećaj kod svih velikih hotelskih brand-ova u svijetu te ju doživljavaju kao veliku prijetnju. Ona ističe cijenu kao dominantan kriterij u odabiru kako odredišta tako i hotela od strane potencijalnih gostiju. Kvaliteta i brand su sigurno u opasnosti, te se nameću opravdana pitanja izbora mogućih rješenja. Između ostalog, moramo tražiti rješenje u smanjenju ulaznih triškova gdje god je to moguće.
Jasno je da inicijalna osvještenost i organizacijska postavka  obećavaju  dobro snalaženje i iznalaženje najboljih rješenja. Već kod gradnje hotela vodimo računa o izolaciji, dovoljno dnevnog svjetla,  segmentaciji energetskog napajanja prema prioritetima,  stranama svijeta, katnim kontingentima, izboru energetskog napajanja, osjetilnoj automatici i td. Pravi voditelj održavanja ili tehničke službe dobro zna terminski plan za praćenje energetskih utrošaka, brine se za uredno vođenje servisne kartoteke kompletne hotelske opreme brine se za redovne periodične preglede i u skladištu ima najvažnije potrošne dijelove (remenje i sl.). Postoji bezbroj tehničkih trikova za smanjenje energetskih troškova no valja ih selektivno tretirati i primjeniti ne spuštajući razinu kvalitete i zadovoljstva gosta. Čak šta više, iskoristimo prigodu i diskretno promičimo naše aktivnosti kod gostiju te im pažljivo imputirajmo osjećaj naše brige i za okoliš i za bolju perspektivu kalkulacije cijene koju plaćaju.
Na kraju, ostaje nam odabrati ili kreirati efikasne alate i obrasce za evaluaciju poduzetih aktivnosti i mjera  u ostvarenju našeg cilja. Vodeći računa o energiji, činimo dobro svima, odnosno ponašamo se kao dobri građani u ovom slučaju dobri korporativni građani. Pojam korporativno građanstvo koristi se za ponašanje u kojem organizacija pokazuje osjetljivost i odgovornost prema klijentima, zaposlenima, dioničarima i vlasnicima, široj društvenoj zajednici i okolišu. Pojednostavljeno, to je ponašanje „dobrog građanina“.
Ključne riječi: energetska efikasnost, isplativost, energetske uštede, održavanje, period povrata.
UVOD

U okviru komercijalnog i institucionalnog sektora, hotelijerstvo je rangirano kao jedan od najvećih potrošača energije a samim tim je opterećeno i srazmjernim energetskim troškovima. No isto tako činjenica je da se ti troškovi mogu efikasnije kontrolirati od svih operativnih troškova. I što je najvažnije stupanj redukcije tih troškova utiče na konačan financijski rezultat, povećava profit i čini hotel cjenovno bitno konkurentnijim omogućavajući usredotočenje na gosta i zauzetost kapaciteta

Uz to sa istom korisnom štednjom postižemo i sljedeće:

· unapređenje nivoa komfora i zadovoljstva gostiju,

· dodatak na estetici sadržaja,

· reduciranje troškova održavanja i kvarova na sustavima,

· povećanje vijeka trajanja opreme i vrijednosti zgrada,

· poboljšanje korporativne kulture i osvještenosti,

· reduciranje emisije štetnih plinova koji utiču na klimatske promjene.

S ovim bi svakako morali biti upoznati menadžeri svih razina u hotelskoj industriji. A oni bi opet morali znati kako:

· izračunati potrošnju energije kod svih hotelskih sadržaja i postrojenja,

· usporediti ih sa sličnim modelom objekta u zemlji i svijetu,

· usvojiti mjere i akcijski plan (Plan upravljanja energijom) u pravcu uštede i energije i troškova,

· izračunati potencijalne uštede.

ODNOS GOSTIJU PREMA ENERGETSKOJ EFIKASNOSTI U HOTELU
Koliko je „zeleni“ moj hotel. To pitanje postavlja sve više i više hotelskih gostiju. U USA-u  je sprovedeno istraživanje od strane Kimpton Hotels & Restaurants koje je pokazalo da 16% od gostiju biraju njihove objekte zbog ekološki orjentirane prakse u njima. Ovo istraživanje je potvrđeno i od Natural Marketing Institute koji je razvio inovativan način kategorizacije potrošača  prema njihovom stavu u odnosu na životni stil, zdravlje i održivost.

U 2007. 19% populacije u US izjasnilo se da ima „lifestyle of health i održivost“(LOHAS) u usporedbi sa 17% kojima to nije važno i koji ne pokazuju bilo kakvo odgovorno ponašanje prema okolišu. Ostali savjesni potrošači, poznati kao prirodnjaci (fokusirani na prirodnu /organsku ambalažu robe sa strogim zdravstvenim kriterijima) dopunjuju postotak ekološki orjentirane populacije. Ovaj marketinški segment ima visoku socioekonomsku provenienciju te je stoga izuzetno privlačan za hotele i turističku receptivu uopće.

Skoro 90% ljudi koji su odgovorili na anketu provedenu među 2000  hotelskih gostiju u Velikoj Britaniji vjeruje da hoteli i turistička poduzeća imaju obvezu i odgovornost operirati na način koji ne ugrožava okoliš. Zanimljivo, 54% njih htjelo bi da se napravi pozitivan pomak u smanjenju emisije ugljika prigodom njihovog sljedećeg boravka.

Leading Hotels of the World je druga organizacija koja ohrabruje goste za održivi i ekološki način ponašanja u turizmu putem Sustainable Travel International (STI) a prema kojoj za svako noćenje doniraju 50 centi u ekološke i energetske programe.

Kad gosti saznaju  da hotel sprovodi inicijativu ekološke i energetske efikasnosti oni su skloni i pridružiti im se, istražio je JD Power and Associates 2007 Nosrth America Hotel Guest Satisfaction Survey. Pregled je pokazao da 75% hotelskih gostiju je voljno sudjelovati u takvim inicijativama, tako da PR i marketing aktivnosti koje podižu tu svijest može donijeti hotelu značajan broj dodatnih gostiju.

Iako se čini da su konzumenti skloni boraviti u „zelenim“ hotelima, druga istraživanja pokazuju da 60% stalnih gostiju priznaje zaboravljanje svoje „zelene rutine“ kada nisu u svom domu. Nedavno istraživanje od STUDYOLOGIC for Starwood Hotels & Resorts potvrdilo je da iako 70% gostiju štede vodu u svom domu, njih samo 18% to radi i u hotelu. Jednostavno, 63% ljudi kaže da radije ostavi svjetlo upaljeno kad napuštaju sobu i 70% gostiju otvara novu mini flašicu šampona i regeneratora svaki put kad prakticiraju tuširanje.

Stoga je program podizanja svijesti, podsjećanja i ohrabrivanja gostiju na sklonost u ponašanju u smjeru energetske i ekološke efikasnosti nužan za svaki ozbiljniji hotelski subjekt. 
PROMJENA U RAZMIŠLJANJU : KORAK U PRAVOM SMJERU
U većini slučajeva program  uspješne energetske efikasnosti zahtjevat ćeneke bazne promjene u načinu korištenja tehnologije , načinu ponašanja zaposlenih te načinu kako su postavljeni politika ili procedure poduzeća u  tom smjeru. te promjene ne moraju biti drastične jer , u mnogo slučajeva mala unapređenja donose značajne rezultate. Ono što je najvažnije zapamtiti je da nijedna promjena  ako nije u interakciji sa drugima potrebnima neće sama za sebe polučiti značajniji rezultat. Uz sve to neophodna je bezrezervna potpora top menadžmenta u implementaciji kroz sve hotelske procese i operacije.

Tehnološke promjene : Rasvjeta, strojevi, HVAC (grijanje, odzračivanje, klimatizacija), voda, kontrola energije, regeneracijski uređaji, izolacija u zgradi i dr. su stavke na kojima se očekuju permanentna unapređenja i poboljšanja u smislu efikasnijeg korištenja energije

Promjene u ponašanju: Energiju troše i gosti i zaposleni, tako da njihove navike i ponašanje imaju ogroman uticaj ovisno o tome koliko su razboriti. Izvrsna je prigoda za uštedjeti energiju tako što ćete uticati na ponašanje, unaprijediti znanje i vještine i nakraju, zašto ne, za to ponuditi i nagradu.

Organizacijske promjene: Podrška višeg menadžmenta je neophodna. Primjerice, uspostava povjerenstva ili vijeća za energiju uključuje ciljeve redukcije energije u obliku poslovnih zaduženja i odgovornosti, prikazivanje izvještaja o napretku smanjenja energetskih troškova na sastancima sa zaposlenima i redovno pratiti režijske troškove i pripadajuće račune u odjelu knjigovodstva

Prikaz 1.

Zaposleni glavni nositelji programa
Iako energetski racionalna oprema i mjere energetske štednje doprinose nižim troškovima ipak su ljudi ti koji koji svime rukuju i upravljaju. Da bi se ljudi osjetili dijelom organizacije spomenute akcije onda im trebaju jasne i činjenične informacije. drugim riječima menadžeri moraju potpuno familijarizirati svoje osoblje sa postrojenjima grijanja, rasvjete i ventilacije (znati lokaciju, osnovne tehničke pojedinosti u rukovanju i sl.) Također ih se mora unaprijed upoznati sa svim novim ugradnjama i poboljšanjima energetski konzumentske opreme.

Treba ih podržati za sudjelovanje u kampanjama energetskog racionaliziranja tražeći njihove informacije, postavljajući jasne i dostižne ciljeve i pristanak na odgovornost

Zaposleni su oči i uši  zbog svoje idealne pozicije  u kojoj ne samo da prvi uoče curenja, nepotrebnu rasvjetu i druge znakove rasipanja energije veći i daju svoje neposredne savjete u tom smjeru. Slušanje tih inputa može uštedjeti još više novca.

Tako pozicionirani zaposleni su idealno kvalificirani biti ambasadori pred hotelskim gostima u ponašanju koje vodi  štednji energije.

Ne zaboravimo izvještaj o rezultatima akcije. Upoznajmo svoje osoblje gdje je njihov trud  donio rezultat, odnosno benefit za tvrtku i okoliš. Pokažimo im  što to njima donosi kroz program poticaja i priznanja – isplatimo im dio od tih ušteda.

Trening i jačanje svijesti 
Trening i  potrebna osvještenost sudjeluju do 10% u sklopu ukupnih mjera energetske štednje.

Treba razlikovati specijalističke treninge za tehničko osoblje kod ugovornih ovlaštenih subjekata s jedne strane , te  tzv. in-house seminare, satanke i demonstracije za netehničko osoblje. Program interne komunikacije  uključuje čitavu paletu alata – uključujući postere, letke i biltene – za kreiranje svijesti o energetskoj efikasnosti i svemu onom što proizilazi iz toga

Posebno je važno komunicirati brigu o enrgiji prema gostima. Budući da njihova svijest o energetskoj efikasnosti i  okolišu permanentno raste, treba napraviti ono što oni očekuju od vas kao domaćina.

Mogu im se diskretno prezentirati prijateljski podsjetnici o npr, gašenju rasvjete  ili dostaviti informacije  o netom ugrađenim uređajima čija je funkcija ušteda energije, pomoć okolišu i što je najvažnije zadržavanje niske cijene hotelskih usluga. Neki su hotelski gosti sretni ako imaju izbor korištenja istih ručnika i posteljine za vrijeme trajanja svog boravka u hotelu, nego da ih se mjenja i pere svaki dan i time narušava okoliš. čak im se mogu pokazati i tehnike korištenja u njihovu vlastitu domu.

Važno je zapamtiti  da se može povećati zadovoljstvo gostiju i njihova lojalnost pokazujući im da brinemo o štednji energije i klimatskim promjenama.

Prikaz 2. Energetska matrica za hotele, motele i restorane

	Prikupljanje i analiza informacija
	Implementacija menadžmenta  energijom i vodom
	


	4
	· Top menadžment je potpuno opredjeljen za strategiju koja uključuje politiku energetske efikasnosti  i akcijski plan sa regularnim praćenjem
□


	· Uspostava sveobuhvatnog sustava  praćenja proračunskih troškova, uočavanje nepravilnosti i prigoda za uštede
· Uštede su na odgovarajući način prezentirani gostima i zaposlenim

□


	· Izvrsno hotelsko domaćinstvo i praksa odjela nabave

· Pozitivna diskriminacija u korist ekoloških i štedljivih principa koji uključuju investicijske procjene svih novih objekata i opreme u njima
□


	

	3
	· Uspostava formalne politike sa minimalnom opredjeljenosti top menadžmenta

· Politika se ne revidira redovno

· Ograničena spoznaja unutar osoblja o postojanju politike energetske efikasnosti

□
	· Sustav praćenja uspostavljen samo za glavne korisnike gdje je to potrebno

· Uštede nisu prezentirane zaposlenima i  gostima

□
	· Vrlo  dobro hotelsko domaćinstvo i politika nabave

· Korišteni kriteriji kod utvrđivanja povrata na uloženi kapital isti kao i kod svih drugih  investicija

□

	

	2
	· Ne prihvaća se  politika štednje koja potiče od voditelja odjela

 □
	· Praćenje potrošnje zasnovano na trenutnim  očitanjima brojila

· Analiza trendova i inputa potrošnje dio su proračunskog planiranja

□
	· Solidno hotelsko domaćinstvo i politika nabave

· Investicije u energetsku efikasnost zasnovane samo na kriterijima kratkoročnog povrata

□
	

	1
	· Koristi se samo niz nepisanih uputa

□
	· Godišnje izvještavanje o troškovima zasnovano je na korisničkim računima

□
	· Ograničena kvaliteta hotelskog domaćinstva i politike nabave

· Nema investicija u poboljšanje energetske efikasnosti

□
	

	0
	· Ne postoji  politika upravljanja energijom

□
	· Ne obavljaju se očitanja brojila niti se analiziraju pristigli računi

□
	· Vrlo siromašna praksa hotelskog domaćinstva

· Ne razmatra se investiranje u energetsku efikasnost

□
	


Izvor: Office of Energy Efficiency - Natural Resources Canada
Saving Energy Dollars in Hotels, Motels and Restaurants
	
	Organiziranje u smjeru energetske efikasnosti
	Komuniciranje
	Edukacija

	
	· Upravljanje energijom potpuno integrirano u operativnu strukturu hotela

· Jasno delegiranje odgovornosti za praćenjpotrošnje energije

□


	· Formalna i neformalna dvosmjerna komunikacija uspostavljena između odjelnih koordinatora za energiju, zaposlenih i gostiju

□


	· Odgovarajuća uključenost zaposlenih i gostiju u upravljanje energijom na razini odjela

□



	
	· Uloga voditelja odjelnih resursa je vrlo zamjetna

· Resursni voditelj odjela je odgovoran vrhovnom menadžmentu po pitanjima energetske efikasnosti

□
	· Pokrenuta je kampanja za podizanje svijesti o energetskoj efikasnosti koja uključuje i prezentaciju usmjerenu prema zaposlenim i gostima

□
	· Koordiniran pristup edukaciji o energetskoj efikasnosti koja uključuje veze sa odjelnim politikama upravljanja energijom

□


	· 
	· Koordinator za energiju je postavljen ali linija upravljanja i autoriteta je nejasna

 □
	· Uveden je samo pokoji trening 

osvješćivanja o energetskoj efikasnosti za korisnike objekta.

□
	· Uočavaju se samo neke prigode za obučavanje na temu energetske efikasnosti

□

	
	· Odgovornosti upravljanja energijom postoje ali nisu koordinirane

□
	· Uspostavljeni su informativni kontakti među odjelima vezano za učinkovitost kod štednje struje i vode kao i planovi za poboljšanja

□
	· Nekoordinirana edukacija o energetskoj efikasnosti među odjelima

□

	
	· Ne postoji osoblje za upravljanje resursima niti odgovornost za potrošnju energije

□
	· Nema komunikacije među odjelima u svezi učinkovitosti u potrošnji energije

□
	· Ne postoji nikakva obuka o praksi energetske efikasnosti

□


Prosječni standardi utroška energije u hotelima po pojedinim segmentima.

Troškovi  utroška energije u hotelima kontinentalnog tipa kreću se u prosjeku od 15-18% od ukupnih operativnih troškova hotela i nalaze se na 2. mjestu (odmah iza troškova radne snage) 

Energetski troškovi podijeljeni su po pojedinim odjelima hotela u sljedećim omjerima:

-grijanje i hlađenje      43%

- topla voda                  15%
- kuhinja                       10%

- rasvjeta                       22%

- ostalo                          10%

Prikaz 3.

Izvor: U.S. Environmental Protection Agency and the U.S. Department of Energy:
           Energy Star for Hospitality 2006.
Najčešće zadane temperature u sobama u sličnim hotelima prema dobu godine su:

-ljeto     23°C

-zima     20°C

Svako dodatno zagrijavanje prostora iznad zadane normalne temperature samo za 1°C

 povećava energetske troškove za 8%

Potrošnja energije (stuje,plina i ostalih energenata) iznosi cca  1,5 GJ/m2 (giga džula) što odgovara veličini cca 400kWh/2 (kilovat sati po 1m2 )

Potrošnja vode iznosi 800 litara ili 0,8m3 po danu i  zauzetoj sobi kao parametru za potrošnju vode u cijelom hotelu.

Kod nas je prema trenutnim mjerenjima potrošnja vode između 50 – 60 m3 što odgovara prosjeku u svijetu budući da smo kod mjerenja imali cca 70 soba zauzetih. No treba imati u vidu da će u toplijem dobu godine, kad su zbog zalijevanja i pranja prostora ispred hotela, naša potrošnja vode biti iznad prosjeka.

Standardi za potrošnju plina kao glavnog ekološkog energenta za grijanje objekta iznosi cca 400.000 m3   na godišnjoj razini

PRIMJENA STANDARDA KOD PLANIRANJA I  IZGRADNJE NOVIH HOTELA

U najnovijoj analizi i anketi koju je proveo Hotels magazine  među  200 vodećih hotelijera u svijetu , oko 51% njih  ima inkorporiran održivi (energetsko-ekološki koncept) u svojim netom izgrađenim ili renoviranim objektima a 33% njih namjerava to učiniti u bližoj budućnosti. No glavno uporište svega vide u upravljanju energijom. Ključni igrači kao Marriott, starwood, Hilton i Wyndham su stoga tražili uvođenje standarada  koje uključuju široki niz kriterija po kojima bi novi hoteli bili energetski efikasni i ekološki prihvatljivi. 

Srećom i bez toga, postoji već praksa  izgradnje hotelskih objekata prema standardima energetske efikasnosti uključujući i održavanje u fazi njihovog funkcioniranja.

Inicijativaza takvu praksu potekla je od  tzv. Leadership on Energy and Environmental Design (LEED),  organizacije profesionalaca koji su educirani u planiranju i izgradnji ekološki prihvatljivih i održivih zgrada; Marriott je već izgradio svoj prvi LEED-certificirani hotel. radi se o hotelu Inn & Conference Center by Marriott u blizini University of Maryland (USA)

Postoji percepcija po kojoj je izgradnja takvih hotela znatno skuplja od klasične gradnje, no istraživanja su pokazala  da ti troškovi ne odskaču bitno u samoj gradnji ne računajući benefit kod aktivne faze odnosno tijekom životnog vijeka objekata (CoreNet and Jones Lang La Salle's survey). Najvažniji principi kod  izgradnje energetski efikasnih i ekološki prihvatljivih hotela su:

· korištenje energetski efikasne aparature

· korištenje ekološki održivih materijala

· korištenje reciklirajućih materijala

· korištenje materijala proizvedenih sa prema standardima reduciranom ili bez kemijske toksičnosti

· pozicioniranje objekta prema adekvatnoj sunčevoj izloženosti

· ugradnja izolacijskih materijala kod vanjskih zidova poštujući na principima termalnih mostova

· ugradnja regeneracijskih termičkih uređaja

INVESTIRANJE U ENERGETSKI EFIKASNIJU OPREMU I NADOGRADNJU

Ugradnja opreme i uređaja koji štede energiju ne donosi samo uštedu novca već, što je još važnije, povećavaju vrijednost samog objekta u slučaju prodaje. Kod pristupanja ugradnji takve opreme i uređaja bitno je da to činimo postupno favorizirajući one koji imaju najkraći period povrata uloženog (payback). Ova praksa poularno se zove „branje trešanja“ (cherry picking), odnosno prvo beremo one koje možemo odmah dohvatiti sa zemlje a tek onda one za koje se moramo penjati na stablo što iziskuje više vremena i truda. Drugim riječima sposobnost investiranja u  poboljšanja energetske efikasnosti sa dugoročnijim vremenom povrata ulaganja temelji se na brzim uštedama zasnovanima na ulaganju u opremu iste namjene sa kraćim vremenom povrata ulaganja. Slika 5. prikazuje vrijeme povrata ulaganja za najvažnije stavke i pozicije energetske efikasnosti

Prikaz 4.

	Sistem (pozicija)
	Procijenjena energetska ušteda
	Okvirni period povrata

	Rasvjeta 
	0,06 GJ/m2
	4 godine

	Strojarska oprema
	0,02 GJ/m2
	5 godina

	HVAC (grijanje i hlađenje)
	0,20 GJ/m2
	6 godina

	Potrošnja vode
	0,09 GJ/m2
	4 godine

	Uređaji kontrole
	0,07 GJ/m2
	5 godina

	Izolacija objekta
	0,03 GJ/m2
	8 godina


Izvor: Office of Energy Efficiency - Natural Resources Canada:
Saving Energy Dollars in Hotels, Motels and Restaurants
Iz tabele je vidljivo da investicije u energetski efikasniju opremu donose u prosjeku uštede od 20%. Uz to takve mjere donose poboljšanja u estetici sadržaja i nivoa komfora koji ohrabruje goste na opetovanu posjetu, što naravno donosi dodatni novac koji nije kalkuliran u gornjem prikazu
SAVJETI I UPUTE PO HOTELSKIM  ENERGETSKIM SEGMENTIMA
Gostinske sobe
· Upozoriti sobarice da ne pale TV dok čiste i pospremaju sobe. Čim se pospremi soba sva svjetla i uređaji trebaju biti ugašeni ili kod tzv. pametnih soba stavljeni na odgovarajuće zadane vrijednosti.

· Otvoriti zavjese i black-out zastore za vrijeme pospremanja sobe kako bi se dobilo dnevno svjetlo, te ih zatvoriti kod završetka pospremanja kako bi se postigla dodatna termička izoliranost.

· U zajedničkim prostorijama domaćinstva instalirati  tzv vremensku prognostičku ploču (weatherboard) kako bi se osoblje domaćinstva kontinuirano podsjećalo na dnevne prognoze vremena te u skladu s tim podešavali zadane vrijednosti na uređajima u gostinskim prostorima hotela.

· Provjeriti istrošene i napuknute brtve na vratima i prozorima uključujući i na onima koji su stalno zatvoreni.

· Pojačati nivo rasvjete u sobama ugradnjom prozirnih svjetlećih zaslona.

· Staviti u sobe  naljepnice i šator-karte sa uputama gostima u smislu enrgetske štednje.

Recepcija i javni prostori
· Držati prozore i vanjska vrata zatvorenima dok su sistemi grijanja i rashlađivanja u funkciji.

· U vrijeme pripreme i čišćenja konferencijskih prostora smanjiti zimsku i pove ćati  ljetnu zadanu vrijednost na termostatima. Također smanjiti nivo rasvjete, te ugasiti potpuno grijanje ili hlađenje kao i rasvjetu kad prostori nisu u funkciji.

· Adekvatno rasporediti ugradnju termostatskih osjetnika u većim otvorenim zajedničkim prostorima hotela, poglavito na vertikalnim komunikacijama gdje topli zrak prirodno ide u visinu kako bi se osigurao toplinski srazmjer cijelog prostora.

· Ugasiti uredsku opremu u pasivno vrijeme

Bazeni
· Pokrivati bazene u pasivno vrijeme kako bi se smanjilo isparavanje i gubitak topline.

· Po mogućnosti ugradnja hvatača pare i toplinskih regeneratora kod većih bazena koji služe za pon ovno zagrijavanje bazena

· Ispiranje prečistača samo kad pritisak kroz njih izgubi razinu propisanu od strane proizvođača

· Eliminirati ili smanjiti bilo kakvu nepotrebnu rasvjetu osim onu nužnu za sigurnost

· Redovno provjeravati temperaturu bazena da bi se uvjerili da termostat radi adekvatno. Temperatura bazena ne bi smjela prijeći 27°C

Vešeraj

· Za maksimalnu efikasnost, osigurati funkcioniranje perilica i sušilica po mogućnosti u punom kapacitetu

· Koristiti minimalnu temperaturu vode na kojoj je osigurano regularno pranje i dezifekcija rublja.

· Provjeriti remenje, koloture , odvodne ventile i ravnotežu pritiska na uređajima.

· Rasporediti rad strojeva u vrijeme jeftinije (off peak) struje za reduciranje troškova

· Ugraditi hvatače pare u vešeraju te odgovarajućim instalacijama i toplinskim regeneratorima koristiti za zagrijavanje vode.

Glavna kuhinja
· Uspostaviti periodični nadzor rasporeda paljenja i gašenja za svu glavnu kuhinjsku opremu posebno za pečenjare.

· Značajne uštede energije postižu se u slučaju predgrijavanja peći pečenjara, kotlova i friteza.

· Paziti na jutarnju lošu naviku obaveznog paljenja svih kuhinjskih uređaja bez obzira na funkcijsku potrebu.

· Poklopiti lonce i tave i tako smanjiti vrijeme kuhanja.

· Onemogućiti ventilatore da pušu direktno na kuhinjske površine i opremu.

· Koristiti vodom napunjene sudopere za pranje lonaca i povrća umjesto ispod aktivne slavine.

Perilice suđa
· Dodati posebnu izolaciju za smanjenje gubitka stalne topline   u grijačima vode i prostoru za sortiranje i grijanje tanjura

· Ne sušit previše  suđe. Podesiti snagu sušilica za dovod grijanog zraka dovoljno dugo za sušenje suđa..

· Nadzirati ritam pravilnog ispiranja suđa kako bi se omogućilo pojačalu dotok minimalno potrebne temperature.

· Redovno odstranjivati kamenac iz teške vode koji se nakuplja na mlaznicama tankovima i grijačima.

Hlađenje  hrane
· Hladnjaci najefikasnije rade na postavljenoj teperaturi od 3,2°C a zamrzivači na temperaturi postavljenoj  između -18 do 15°C

· treba ohladiti hranu prije nego se stavi u hladnjak ili zamrzivač

· Ne prepunjati boksove  hladnjaka. Adekvatno hlađenje događa se samo ako postoji dovoljno prostora za strujanje zraka.

· Uvesti redovne provjere za ventilatore kondenzatore i kompresore. Čistiti redovno ove stavke budući da nakupljena nečistoća smanjuje efikasnost.

· Osigurati  čvrsto i pravilno zatvaranje vrata.. Održavati brtve i izolacije na vratima. Za provjeru umetnuti komad papira između vrata i okvira, te ako se papir povlači komotno  znak je lošeg zaptivanja vrata..

· Osigurati provjeru remenja na kompresorima koji moraju imati propisnu zategnutost. Zamjeniti oštećeno i istrošeno remenje. Redovno provjeravati kablove kompresora  budući da povišeno prisustvo leda može značiti oštećenje izolacije

· Povremeno otapati led budući da povišene nakupine leda smanjuju efikasnost i to u pasivnom periodu .

· Osigurati da zavjesa u rashladnim komorama bude uvijek u vertikalnom položaju kako bi onemogućila dotok toplog zraka.

· Uljne mrlje u blizini kompresora znak su hitne potrebe za servisom istog.

Friteze
· Idealna temperatura za friteze treba biti postavljena između 163°C - 177°C

· Redovno čistiti mast i ostatke hrane iz ispušnih napa.

Pogonski strojevi

Pogonski strojevi se koriste za pokretanje HVAC-a (grijanje, hlađenje i ventilacija) , dizala  i ostale opreme i mogu konzumirati više od 50% cjelokupne energije koja se troši u hotelu. Za vrijeme svog , u prosjeku 10-godišnjeg životnog vijeka može konzumirati i do 50 puta veću vrijednost energije u odnosu na vlastitu cijenu koštanja . Npr. stroj u vrijednosti od € 1000,- može konzumirati  za vrijeme svog životnog vijeka i do € 50.000.-

· Energetski efikasni strojevi su vrlo dobra investicija. Čak i ako je njihov doprinos u štednji energije od 2 – 8% oni postižu povrat na ulaganje od 2,5 – 5 godina u odnosu na nabavku manje energetski efikasnih strojeva

· Podesiva pogonska jedinica regulira brzinu stroja prema zahtjevanom radu. Smanjenje brzine stroja za 10 %  može smanjiti  potrošnju do 27%  dok 20-postotno smanjenje brzine donosi redukciju potrošnje do 49%. Ove pogonske jedinice posebno su korisne kod visoko-učinkovitih strojeva budući da su oni brži od konvencionalnih. Dodatna korist je smanjenje buke što pridonosi komforu gostinskih prostora
· Korektor kapacitiranosti snage  je uređaj  koji  posprema električni naboj i smanjuje potrošnju snage koju treba stroj za  indukciju magnetskih polja. Ovo je posebno važno kod svrstavanja potrošača u nižu cijenovu kategoriju prema nazivnoj snazi.
· Energetski efikasni pogonski remeni   imaju uzdužno formirane zube koji bolje prijanjaju i smanjuju proklizavanje iako su neznatno skuplji od standardnih. naravno uvjet je uspostavljena kontrola remenja svakih nekoliko mjeseci i njihova zamjena kad su istrošeni.
· Birati adekvatan stroj . Prekapacitiran stroj je neefikasan u odnosu na primjeren. Ovo je posebno zabrinjavajuće ako je stroj opterećen ispod 50% svojih mogućnosti
HVAC (GRIJANJE VENTILACIJA I HLAĐENJE)

Ovaj segment je najveći energetski potrošač ali i vrlo kritičan glede komfora i zadovoljstva gostiju.. Pretjerana toplina ili hladnoća, odnosno zagušljivost gostinskog prostora izazvat će žalbe od strane gostiju. Za potpunu efikasnost ovog sustava posebno je važna komplementarnost jednog dijela sustava sa drugim – poglavito kad ventilacijski sustav pomaže distribuciju toplog i hladnog zraka.

Uobičajene mjere vezane za HVAC
· Odabrati pravi sustav kod zamjene HVAC jedinica, obično kod dotrajalosti. Uz ostale kriterije najvažnije je razmotriti energetsku efikasnost, troškove održavanja, razinu bučnosti i td.
· Izvanjski zračni usisnici i trebali bi uključivati jedinice za obradu zraka, tako da bi vanjski zrak mogao biti korišten  za prirodno rashlađivanje za vrijeme proljeća jeseni i hladnijih ljetnih noći kada postotak vlage u zraku nije tako visok.

· Pametni termostati   predodređuju ograničenja za grijanje i hlađenje – onemogućuju nepotrebno prekoračenje od strane osoblja ili gostiju.
· Toplinski regeneratori  su vrlo sofisticirane jedinice koje imaju balansirani ispust i koriste toplinu  ventilacijskih ispusta koju ponovno koriste za zagrijavanje npr. vode. Vrijeme povrata ulaganja je maksimalno 3,5 godina.
· Zonska izolacija ventilacijska kontrola smanjuje dotok zraka kada niska razina ugljičnog dioksida pokazuje da soba nije u upotrebi. Implementacija ovog ovog podsustava uključuje korištenje pogonske jedinice sa promjenljivom frekvencijom i zatvaranje prigušivača. Korist od ovog sustava nije samo u smanjenju distribucije zraka već i to što u ovom slučaju manje zraka treba grijati ili hladiti.
· Zamjenjiva izolacija  za cijevi ventile i vodovodnu armaturu napravljena je od negorivih materijala i ima  isplativost kraću od 4 mjeseca. tradicionalna izolacija nije zamjenjiva jednom kad se makne ona seoštećuje. To dovodi do ogromnog gubitka ili sticanja topline. Nasuprot tomu zamjenjiva izolacija dovodi do pojednostavljenja i održavanja i pristupa termalnim barijerama
· Pravilno i pravovremeno održavanje je od kritične važnosti za svaki sustav, budući da doprinosi smanjenju operativnih troškova, produžava vijek trajanja opreme i prevenira skupe popravke. Posebno je to važno kod rashladnih tornjeva  (čilera) , koji mogu imati nezgode sa nakupljanjem taloga, začepljenim mlaznicama, biološkim nakupinama, slabim protokom zraka i smanjenom funkcijom crpke. Spomenuti problemi mogu umanjiti funkcionalnost uređaja te povećati operativne troškove za 10 – 20%. U novim kotlovima prikladno održavanje donosi uštede i do 20%.
Grijanje – Posebne mjere

· Visoko-učinkoviti kondenzacijski kotlovi  mogu uštedjeti veliku količinun energije kad dođe vrijeme zamjene starih kotlova. Ova jedinica može postići sezonsku efikasnost veću od 96% (usporedivo sa 75% za stari kotao) Ogromn isplativost  od 2 do 6 godina obično se poredi sa nabavkom  kotla srednjeg ranga, ali  inicijalni troškovi mogu biti duplo viši. Naprimjer cijevna instalacijska mreža i  ishodišne grijaće jedinice bi možda trebalo preurediti za kondenzacijske kotlove
· Ekonomajzeri kotlovnih plinova su toplinski izmjenjivači  koji predgrijavaju vodu koristeći kotlovne dimnjake i ispušne plinove. Sa cijenom od približno €25.000 ekonomajzeri  povećavaju efikasnost 5 – 10% i u većim objektima imaju isplativost u periodu do 10 godina.
· Zračni predgrijači  koriste vruće dimnjake  i predgrijavaju gorivo prije izgaranja. Ove jedinice koštaju približno €10.000 i imaju period isplativosti od 2,5 – 3,5 godina.
· Kotlovna izgaranja i kisik-trim sustavi  minimiziraju energetske gubitke i smanjuju količinu izlaza zraka i goriva na kotlovni dimnjak. Ovaj automatizirani sustav osigurava odgovarajuće održavanje smjese goriva i zraka . Sa cijenom od €7000 za kotao od 300 KS ovaj sustav donosi uštedu energije od 1-5% te ima period isplativosti do 5 godina
· Regenerator topline kotlovne kompresije koristi izmjenjivač topline za izdvajanje termalne energije iz vruće vode koja kontinuirano istječe iz kotla. Zavisno od dodatnih parnih djelova cijena se kreće od €7000 - €22000 te ima period isplativosti do 6,5 godina

· Automatska zaklopka ventilacijskog otvora za kotlove onemogućuje  da ostatak topline  bude izvučen iz toplog dimnjaka,  smanjuje količinu zraka koji prolazi kroz kotlovni izmjenjivač topline i poboljšava uvjete komfora u zimsko vrijeme pomažući održavanju vlažnosti u objektu.

Posebne mjere vezane uz hlađenje

· Energetski efikasni čileri  imaju bolju kontrolu kondenzere i kompresore nego obični. Njihovi troškovi, međutim, nemaju uvjek razuman period povrata, i ne mogu nadoknaditi neefikasnosti u drugim djelovima rashladnog sustava.
· Rashladna sredstva sama po sebi mogu štedjeti energiju. Npr, čileri  (rashlađivači) koji koriste HCFC-123 rashladno sredstvo trenutno imaju najvišu energetsku efikasnost 0,49 kW po toni.
· Termalno energetsko skladište omogućuje pohranjivanje hladne vode za kasniju upotrebu kao i zračno sredstvo za hlađenje. Ova funkcija je posebno bitna u ljetnom periodu u vrijeme pojačane potrošnje. Približni period isplativosti  je 10 godina.

Mjere energetske efikasnosti za vodu
Topla voda
Najvažnije je odabrati primjeren sustav zagrijavanja vode. Za vešeraj je potrebno zagrijavanje do 71°C dok za slavine u gostinskim sobama do 49°C. U određenim tipovima objekata, zavisno od kapaciteta i servisnih sadržaja racionalno je odvojiti toplinske jedinice za pojedine namjene, kako bi se efikasnije mogle sprovesti mjere racionalizacije potrošnje energije.

· Tajmer grijača vode osigurava operativnost grijača samo u aktivno vrijeme. Izolacijska ovojnica  vodenih grijača uvjet je efikasnosti tajmera i vrlo je isplativa investicija.
· Prozračivač mlaza je vrlo efikasan uređaj na glavi tuša ili na slavinskom izlazu koja reducira protok vode  za 50% te ima period isplativosti manji od 1 godine
· Ozonsko pranje veša koristi ozon dobiven električnim putem i kao takav služi za čišćenje rublja. Ova metoda smanjuje korištenje energije i vode za najmanje 30%, temeljito dezinficira rublje, smanjuje upotrebu kemikalija, produžuje vijek trajanja strojeva i pridonosi boljim uvjetima rada osoblja
Hladna voda
Obična hladna voda je također važna u razmatranju enegetske efikasnosti u hotelu, budući da se često koristi energija za vodene crpke kod toaleta, fontana, rashlađivača, ovlaživača, pročišćavanje vode za piće i dr..

· Reduktori vodolotlića, urinalni senzori i ostali slični uređaji mogu reducirati potrošnju vode i do 20%

Vanjske izolacije objekta
Prozori

· Različite opcije i tipovi prozora doprinose boljoj termičkoj izolaciji objekta zavisno od tipova prozorskih okvira sa toplinskim mostovima i panela izo-stakla na koje se može još aplicirati i posebna reflektirajuća folija. Drveni i vinil okviri su značajno energetski efikasniji od aluminiskih

· Ekonomičnija opcija od ugradnje novih prozora može biti dogradnja postojećih sa solarnim ostakljenjem i aplikacijom reflekcijskih folija. Ušteda energije u tom slučaju može biti i do 20%, sa približnim periodom isplativosti  od 3 godine.

· Paneli dnevnog svjetla su prozirne jedinice koje raspršuju svjetlost unutar prostora i umanjuju bliještenje, sa višom  R-vrijednosti višom nego konvencionalni prozori.

· Ostali prozorski pokrivači kao kapci, zastori i zavjese osiguravaju termički izolacijski benefit  onemogućujući prodor topline unutar sobe u ljetno vrijeme.

Vrata
· Kružna vrata  najboli su izbor za vanjski ulaz u hotel budući da su najbolja zaštita od vjetra vremena te su najpraktičnija u manipulaciji uz uvjet da se povremeno nadzire  njihovo pravilno prianjanje za okvir.

ZAKLJUČAK

Hotelska industrija u ovom trenutku suočena je sa niz problema i izazova.Globalizacija uzrokuje pojavu sve više novih destinacija, kao i ulazak novih brand-ova u postojećim,čime se zaoštrava konkurencija. Zatim, to su online – komunikacije (one click-view), odnosno maksimalna preglednost, dovela je do velikog pritiska na cijenu koja zahvaljujući tomu postaje sve više kriterij odabira i hotela i destinacije. Reflektivno, pritisak se prenosi na sve ulazne komponente – troškove te iste cijene od kojih neki više a neki manje imaju prostora za racionalizaciju, nezaboravljajući kako kvaliteta i komfor gosta ne smiju gubiti na razini. Kako komponenta cijene osoblja teško dolazi u pitanje (pokazatelji UNWTO-a govore o stalnom rastu ) uz neke druge manje racionalizacije, poboljšanje energetske efikasnosti i samim tim sniženje troškova iste nameće se kao nužan izbor, tim više što to može polučiti i neke dodatne pozitivne efekte i benefite. Najdirektnija je pozitivan uticaj na okoliš, odnosno prostor a on je u svoj svojoj ukupnosti najinteresantniji upravo hotelskoj industriji i turizmu uopće budući da su na njega kao na primarni resurs dominantno naslonjeni i nadograđeni.

Mediska izvješća o prirodnim katastrofama koja su posljedica klimatskih promjena  utiču na formiranje sve više osobne i javne svijesti i mišljenja o potrebi promjene u ponašanju koja znači, između ostalog i racionalizaciju potrošnje energije. Stoga je to prigoda za hotelsku industriju da kroz svoje PR i druge marketinške aktivnosti na programima energetske efikasnosti dodatno pojačaju svoju  atraktivnost, naprave potrebnu simbiozu sa gostima i na kraju zasluže status  korporativnog građanstva.

